
Errenteriako Mikelazulo elkarteko kideak 

Senegalen izan dira ekainean, kultur 

proiektuak garatzeko asmoz ArgazKiaK: Karmele Urruzuno I 
MiKelazUlo elKartea 

I ragan ekainaren 1 ean 15 laguneko 
~ koadrila bat abiatu zen Errenteriatik 

(Gipuzkoa) Senegal aldera (Afrika). 
Hala ere, ez ziren Senegalgo kosta ederrean 
turismo egitera joan, hango kultura ezagutze­
ra eta esperientziak trukatzera baizik. Proiek­
tua orain dela urte batzuk hasi zen. Mikelazu-
10k azkeneko bost urteetan antolatzen duen 

Herrien Astean hasi zen proiek-

tua mamitzen. Mikelazulo elkarteko kideek 
alor ugari landu zituzten Senegalen: musika, 
antzerkia, marrazkigintza, txotxongiloak ... 

Errenteriatik Senegalera joan zirenen arte­
an, Karmele Urruzunok bi proiektu garatu zi­
tuen. Batetik, Senegalgo haurren eguneroko 
bizimoduaren kronika egin du, argazki bidez. 
Bestetik, marrazkiak trukatu ditu. Horretara­
ko, Karmelek Lezoko Eskolako eta Groseko 

Zuhaizti Eskolako ikasleek egindako marraz­
kiak eraman zituen, eta itzuleran haur afrika­
rrenak ekarri ditu. 


